
ERIYAK 

U RTE guziyan eriyak izaten dira, eritasuna gizonaren gandik ezin 
bigaldu dan gaitza bai da. 

Baña, eritasunak eta eritasunak badira; perrachikuak eta perrachi- 
chuak diran bezela. Au da esatia, gasotasun guztitakuak badirala; ba- 
tzubek baño bestiak charraguak, geyenak egiyetakuak, tartian tartian 
chanchetakuak ere bai. 

Urte sasoi ontan ba ez padako eritasun asko izaten da. Otzak dira- 
la, aize gogorrak, jelak, estula ta karkasa ugari arkitzen da echeetan. 

Bañan eritasunak guztitatik diran bezela, eriyak ere berdin izaten 
dira. 

Badira batzubek gasotasuna gatik batere ajolik ez diotenak. eta zer- 
bait makal arkitzen diranian, lasai lasai esaten dutenak : ha, mintsu ge- 
ran bitartian ez gera gaizki, bizi gera beñepin, il ta gero eritasunik ez 
bai da. 

Beste asko berriz eritasunen usai utzakin iya illian jartzen dira. 
Ezagutu nuben nik jaun bat noiz nai oyian gelditzen zana ezer gai- 

tzen ichurik gabe. 
¿Zer du?, galdetu izan det; eta erantzuten ziaten: zerbait eritasun 

datorkiola bildur da, ta gaitza'ri aurria artzia gatik, eritasuna irichi 
baño len oyian gelditu da. 

Berak gero ala aitortzen zuben: ez det ezer izandu, bañan ezagutu 
nuben argi argi, gaitza gañian nubela. 

Orreatik, eritasunak gaizki ibilli biarko du zu arrapatzeko, orrela 
aurria arrapatzen badiozu. 

Eta far alayakin esaten zuben era ortan beñere gaso etzala egoten; 
ta beti oyian zegon gasotasunaren bildurraz. ¿Zer ote da charrago? 

Azkenian, biziyaren erdiya oyian igaro ondorian, ez bat eta ez bi, 
kaliaren erdiyan il da, zerraldo erori zan. 

Ala zioten orduban bere adiskide batzubek: 
Ill obian sartu biar zuben bere buruba, eriyotzari aurria artzeko. 
Beste askok, ta ontatik naikua badira, utsarekin uste izaten dute oso 

gaizki daudela, iya illian arkitzen dirala, ta ez dute arkitzen nai aña 
sendakin ta sendagai. 

Echeetan lan gogorrak ematen dituzte onlakuak, ezerekin ere ezin 
gosatu, egin alak egiña gatik, beñere ezin asmatu zer nai duten. Berak 
ere ez dakite ta. 

Sendakiña orduro biar izaten dute, ta zer edo zer agintzen ez ba- 
diote azarre biziyan jartzen dira. 

Beti sendagai berriyak biar, eziñ ase potisa potisen gañian ikusi ta 
re, ta gelditu gabe lindirga bat artu ta bestia artu egiyaz gasotzeko zo 
riyan. 

Gogoatzen naiz orain On Kelemente’tzaz. Ura zan gizona, ura, 
bost biatzian. 

Beti gaso zegola uste zuben, ta arkaitza baño gogorragua zegon. 
Egun batian asi zan karrasika gaizki zegola ta sendakin bat beriala 

ekartzeko. Echeko guziayak irten ziran bakoitza beren aldetik sendakiñ 
billa, ta bat ekarri zuten. 

Begiratu ordurako ezagutu zuben ezer ez zubela ta, epel epelian 
egon, esan zion, illunabar aldera etorriko naiz berriro. 

Orrenbesterekin alde egiii nai zuben, baña On Kelemente asi zan 
ojuka ta deadarka zerbait agindu gabe ez juateko. 

—Orduban, esan zuben sendakiñak, jarri dezayotela..... 
—¿Zer, zer? 
—Jarri dezayotela lastaida bat geyago oyian. 

